
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দক্ষিণরায়

 বিনোদ উকিল বলিলেন—'খাসা বাঘ তো। এখানে গোটাকতক আনা যায় না? চটপট স্বরাজ হয়ে যেত, —স্বদেশী, বোমা, চরকা, কাউন্সিল-ভাঙা, কিছুই দরকার হ'ত না।'

 সন্ধ্যাবেলা বংশলোচনবাবুর বৈঠকখানায় গল্প চলিতে-ছিল। তিনি নিবিষ্ট হইয়া একটি ইংরেজী বই পড়িতেছেন - How to be happy though married। তাঁর শালা নগেন এবং ভাগনে উদয়, এরাও আছে।

 চাটুজ্যে হুঁকায় একমিনিটব্যাপী একটি টান মারিয়া বলিলেন—'তুমি কি মনে কর সে চেষ্টা হয় নি?'

 —‘হয়েছিল নাকি? কই, রাউলাট-রিপোর্টে তো সে কথা কিছু লেখে নি।'

 —‘ভারী এক রিপোর্ট পড়েছ। আরে গবরমেণ্ট কি সবজান্তা? There are more things কি বলে গিয়ে।'

 —'ব্যাপারটা কি হয়েছিল খুলেই বলুন না।'

 চাটুজ্যে ক্ষণকাল গম্ভীর থাকিয়া বলিলেন— ‘হুঁ।'

 নগেন বলিল—‘বলুন না চাটুজ্যেমশায়।'

 চাটুজ্যে উঠিয়া দরজা ও জানালায় উঁকি মারিয়া দেখিলেন। তারপর যথাস্থামে আসিয়া পুনরায় বলিলেন—'হুঁ।'

	        এই পাতাটি অন্য কোনো ভাষায় উপলব্ধ নয়।

